
Nagħti l-kunsens tiegħi.

(L.S.) GEORGE VELLA
President

5 ta’ Marzu, 2021

ATT Nru VI tal-2021

ATT li jemenda l-Att dwar l-Immigrazzjoni, Kap. 217. 

IL-PRESIDENT, bil-parir u l-kunsens tal-Kamra tad-Deputati,
imlaqqgħa f’dan il-Parlament, u bl-awtorità tal-istess, ħareġ b’liġi dan
li ġej:-

Titolu fil-qosor. 

Kap. 217.

1. It-titolu fil-qosor ta’ dan l-Att hu l-Att tal-2021 li jemenda l-
Att dwar l-Immigrazzjoni u dan l-Att għandu jinqara u jinftiehem ħaġa
waħda mal-Att dwar l-Immigrazzjoni, hawnhekk iżjed ’il quddiem
imsejjaħ "l-Att prinċipali". 

Żieda ta’ 
artikolu ġdid 
mal-Att 
prinċipali.

2. Minnufih wara l-artikolu 7 tal-Att prinċipali għandu jiżdied l-
artikolu ġdid li ġej: 

"Ċertifikati ta' 
residenza 
permanenti.

7A. (1) Minkejja d-dispożizzjonijiet ta’ dan l-Att
jew ta’ xi Att ieħor, il-Ministru jista' jagħti ċertifikat ta'
residenza biex joqgħod b'mod permanenti f'Malta lil
ċittadin ta' pajjiż terz fuq il-bażi tal-investiment u li
jissodisfa r-rekwiżiti preskritti taħt dan l-Att:

Iżda drittijiet ta’ residenza jistgħu jingħataw
ukoll lil dipendenti eliġibbli jew membri tal-familja taċ-
ċittadin ta' pajjiż terz imsemmi.

Mgħoddi mill-Kamra tad-Deputati fis-Seduta Nru 433 tal-1 ta’
Marzu, 2021.

(2) Kull ċertifikat ta’ residenza maħruġ skont dan l-
artikolu jista’ jiġi revokat u l-artikolu 7(3) għandu
japplika mutatis mutandis:

Iżda ċittadin ta’ pajjiż terz jew id-dipendenti
eliġibbli tiegħu u l-membri tal-familja għandhom ukoll
jieqfu jibbenefikaw minn ċertifikat ta’ residenza f'dawk il-
każijiet li l-Ministru jista’ b'regolamenti jipprovdi.

(3) Il-Ministru jista’ b'regolamenti jagħmel
dispożizzjonijiet biex jidħlu fis-seħħ id-dispożizzjonijiet
ta’ dan l-artikolu, inkluż, mingħajr preġudizzju għall-
ġeneralità ta’ dak li intqal, għall-istabbiliment u l-
implimentazzjoni ta' programm għall-għoti ta' drittijiet ta'
residenza permanenti fuq il-bażi ta' investiment u għall-
waqfien taċ-ċertifikati ta’ residenza permanenti.".

ANĠLU FARRUGIA
Speaker

RAYMOND SCICLUNA
Skrivan tal-Kamra tad-Deputati

